
Mustafa Şentop:  

Şuşa Bəyannaməsi Azərbaycan–Türkiyə 
əlaqələri üçün çox əhəmiyyətlidir

Şuşa Bəyannaməsi Azərbaycan-
Türkiyə əlaqələri üçün çox 
əhəmiyyətlidir. Bu sənəd qardaş 
dövlətlərimiz arasında, eyni zamanda, 
yol xəritəsidir.

AZƏRTAC xəbər verir ki, bu sözləri 
Türkiyə Böyük Millət Məclisinin (TBMM) 
sədri Mustafa Şentop iyulun 28-də 
 keçirdiyi mətbuat konfransında deyib. 
"Şuşa Bəyannaməsi ölkələrimiz arasında 
münasibətlərin daha da inkişafına böyük 
töhfə verəcək. Bu baxımdan sənədin böyük 
tarixi əhəmiyyəti var", – deyə TBMM-in sədri 
qeyd edib.

TBMM-in sədri: Azərbaycan-Türkiyə-Pakistan 
dostluğu böyük gələcək vəd edir

Azərbaycan-Türkiyə-Pakistan dostluğu hansısa ölkələrə qarşı 
yönəlməyib. Bu dostluq mexanizmi böyük gələcək vəd edir. Bunun, 
həmçinin böyük iqtisadi töhfələri olacaq.

AZƏRTAC xəbər verir ki, bu sözləri 
Türkiyə Böyük Millət Məclisinin (TBMM) 
sədri Mustafa Şentop iyulun 28-də keçirdiyi 
mətbuat konfransında deyib. “Türkiyənin 

Azərbaycanın yanında olması təkcə Vətən 
müharibəsi ilə bağlı deyil. Biz hər zaman qar-
daş ölkəmizə dəstək vermişik və buna davam 
edəcəyik”, – deyə TBMM-in sədri qeyd edib.

Azərbaycanın Xarici İşlər naziri Pakistan 
Milli Assambleyasının sədri ilə görüşüb

İyulun 28-də Azərbaycan Respublikasının Xarici İşlər naziri Ceyhun 
Bayramov ölkəmizdə rəsmi səfərdə olan Pakistan İslam Respublikasının Milli 
Assambleyasının sədri Əsəd Qeysərin başçılıq etdiyi nümayəndə heyəti ilə 
görüşüb.

Əsəd Qeysər ölkəmizin ərazilərini azad 
etməsi münasibətilə təbriklərini çatdıraraq 
Pakistan xalqının bu qələbəni Azərbaycan 
xalqı ilə birgə qeyd etdiyini vurğulayıb. O, 
Pakistanın Azərbaycanın beynəlxalq hü-
quqa əsaslanan mövqeyini, ərazi bütöv-
lüyünü hər zaman dəstəklədiyini bildirib. 
Ə.Qeysər Azərbaycan, Pakistan və Türkiyə 
parlamentlərinin sədrləri arasında ilk üçtərəfli 
görüşdə iştirakından məmnunluq duyduğunu 
ifadə edib. Ölkələrimiz arasında parlamentlər 
səviyyəsində əməkdaşlığı, hər iki tərəfdən 
parlament dostluq qruplarının fəaliyyətinin 
müsbət təcrübəsinə istinad edən Milli Assam-
bleyanın sədri bu əməkdaşlığın gələcəkdə 
daha da genişləndirilməsinin ölkələrimiz 
arasındakı münasibətlərin inkişafına müsbət 
töhfə verəcəyini söyləyib. O, həmçinin 
Azərbaycanın İslam Əməkdaşlıq Təşkilatı 
çərçivəsində Cəmmu və Kəşmir üzrə Təmas 
Qrupu çərçivəsində fəal iştirakını qeyd edib.

Nazir Ceyhun Bayramov təbrikə görə 
Pakistan İslam Respublikasının Milli As-
sambleyasının sədrinə təşəkkürünü bildirib. 
O, bu ilin əvvəlində İslamabadda keçirilən 
üç ölkənin xarici işlər nazirlərinin görüşünə 
istinad edərək, üçtərəfli formatda təşkil 
olunan toplantıların qardaş ölkələr arasın-
da əlaqələrin inkişafına ciddi töhfə verdiyini 
vurğulayıb. Azərbaycanın Cəmmu və Kəşmir 
məsələsinin beynəlxalq hüququn norma 

və prinsiplərinə, BMT Təhlükəsizlik Şura-
sının müvafiq qətnamələrinə uyğun olaraq 
həllini dəstəklədiyini qeyd edib. Nazir səfər 
çərçivəsində Pakistan Milli Assambleya-
sının nümayəndə heyətinin Azərbaycanın 
mədəniyyət paytaxtı Şuşaya gedərək oradakı 
vəziyyətlə və ümumiyyətlə, işğaldan azad 
edilmiş ərazilərdəki dağıntıların miqyası ilə 
tanış olmaq imkanını vurğulayıb. 

Qarşı tərəfə postmünaqişə mərhələsi, 
azad olunmuş ərazilərdəki mina təhlükəsi, 
həyata keçilən bərpa və quruculuq işləri 
barədə ətraflı məlumat verilib. Ermənistan 
tərəfindən hələ də destruktiv mövqe nü-
mayiş edildiyini vurğulayan nazir qarşı 
tərəfin son zamanlar sərhəd bölgəsində 
vəziyyəti gərginləşdirmək cəhdlərini qınayıb 
və Ermənistanı təxribatlardan əl çəkərək, 
iki dövlətin sərhədinin delimitasiyası üzrə 
danışıqlara başlamasının regional sülh və 
təhlükəsizliyin təmin olunması baxımından 
vacibliyini bildirib.

Tərəflər, habelə Azərbaycan ilə Pakistan 
arasında iqtisadi, ticarət, humanitar, enerji, 
nəqliyyat və digər sahələrdə əməkdaşlığın 
inkişafı üzrə fikir mübadiləsi aparıblar. 

Görüşdə, həmçinin regional təhlükəsizlik, 
iqlim dəyişikliyi üzrə məsələlər müzakirə 
edilib.

AZƏRTAC

Mustafa Şentop: Əminəm ki, aramızdakı 
dostluq və qardaşlıq daha da möhkəmlənəcək

AZƏRTAC xəbər verir ki, bu sözləri 
Türkiyə Böyük Millət Məclisinin (TBMM) 
sədri Mustafa Şentop iyulun 28-də keçirdiyi 
mətbuat konfransında deyib. “Bu üç dövlət 
arasında dostluğu daha da təşkilatlandırmaq 
üçün Bakıda toplaşmışıq. Əminəm ki, 
aramızdakı dostluq, qardaşlıq daha da 
möhkəmlənəcək”, – deyə TBMM-nin sədri 
qeyd edib. 

Ermənistan törətdiyi təxribatların 
nəticələrini nəzərə almalıdır

Ermənistanın təcavüzkar siyasəti yeni deyil. Biz bu siyasəti həmişə 
müşahidə etmişik. Son günlər Azərbaycan-Ermənistan sərhədində 
Ermənistan tərəfindən törədilən təxribatlar da bunun bariz nümunəsidir.

AZƏRTAC xəbər verir ki, bu sözləri 
Türkiyə Böyük Millət Məclisinin (TBMM) 
sədri Mustafa Şentop iyulun 28-də  keçirdiyi 
mətbuat konfransında deyib. "Bu kimi dav-
ranışlar davam etdiyi müddətdə bölgədə 

sülhün bərqərar olması mümkün deyil. Buna 
görə də Ermənistan öz hərəkətlərini yenidən 
nəzərdən keçirməli və törətdiyi təxribatların 
nəticələrini nəzərə almalıdır", – deyə 
 TBMM-in sədri qeyd edib.

(əvvəli 1-ci səhifədə)

Azərbaycan həm də Qoşulma-
ma Hərəkatına sədrliyə çox böyük 
məsuliyyətlə yanaşıb. Qoşulma-
ma Hərəkatının 60 illik tarixi var və 
bu müddət ərzində ona müxtəlif 
ölkələr sədrlik ediblər. Bəziləri bu 
mövqedə fəaliyyətlərinə laqeyd, 
sadəcə olaraq, bir status kimi formal 
yanaşıblar. Azərbaycanın yanaş-
ması isə çox dəqiq, məsuliyyətli və 
məqsədəmüvafiq şəkildədir. Prezident 
İlham Əliyev bu barədə deyib: “Biz üzv 
ölkələrin maraqlarını beynəlxalq tribu-
nalarda müdafiə edirik, onlar da bizi 
müdafiə edirlər. Bizim təşəbbüsümüzlə 
COVID-lə bağlı zirvə görüşü keçiril-
di. Biz 30-dan çox ölkəyə humanitar 
və maddi yardım göstərdik. Onların 
böyük hissəsi Qoşulmama Hərəkatına 
üzv ölkələrdir. Bizim təşəbbüsümüzlə 
COVID-lə bağlı BMT Baş Assamble-
yasının xüsusi sessiyası keçirildi. BMT 
çərçivəsində digər addımlar atıldı”.

Bütün bunlar, təbii ki, Azərbaycanın 
beynəlxalq əməkdaşlıq çərçivəsində 
qlobal tərəqqi işinə verdiyi böyük 
töhfələrdir. Amma ölkəmiz heç də bun-
larla kifayətlənməyib. Azərbaycan son 
aylar ərzində beynəlxalq səviyyədə 
vaksin millətçiliyinə qarşı da öz səsini 
ucaldıb. Prezident İlham Əliyev bu 
barədə konkret rəqəmlərlə dəfələrlə ən 
yüksək kürsülərdən bəyan edib. Deyib 
ki, zəngin ölkələr vaksinlərin 82 faizini 
özünə götürüb, amma kasıb ölkələrin 
cəmi 0,3 faiz vaksinə əli çatır. Bu, nə 
dərəcədə ədalətlidir? Prezident bu faktı 
müstəmləkəçiliyin növbəti təzahürü 
adlandırıb. Bu gün Azərbaycan vaksin 
millətçiliyinə qarşı fəal mübarizəsini 
davam etdirir. Bu mübarizədə 
Azərbaycan dünyada ön sıralardadır. 
Bu məsələ ilə bağlı ölkəmiz qədər 
çıxış edən, sözünü deyən ikinci ölkə 
yoxdur. Bunu Ümumdünya Səhiyyə 
Təşkilatı da, BMT də təsdiq edir. 
Bu vacib məsələnin təşəbbüskarı 
da Azərbaycan olub. Üzv ölkələr 
də görüblər ki, hərəkatın sədri kimi 
Azərbaycan onları müdafiə etməyə 
çalışır. Eyni zamanda, dost ölkələrə 
öz imkanları daxilində kömək göstərir, 
beynəlxalq tribunalarda onları müdafiə 

edir. Bütün bu amillər və əlbəttə ki, 
İkinci Qarabağ müharibəsində tarixi 
zəfərimiz ölkəmizə olan hörməti daha 
da artırıb. Üzv ölkələr görüblər ki, 
Azərbaycan Qoşulmama Hərəkatına 
bir il də sədrlik etsə, 2023-cü ilə qədər 
bu hərəkatın nüfuzu daha da artacaq, 
təsir imkanları genişlənəcək.

Azərbaycanın sədrliyi dövründə 
bu cəhət artıq özünü əyani şəkildə 
göstərməkdədir. Budur, tarixdə ilk 
dəfə olaraq, Qoşulmama Hərəkatının 
Zirvə görüşündə Avropa İttifaqının 
yüksəkvəzifəli şəxsi – xarici siyasət 
üzrə xüsusi nümayəndəsi iştirak 
edib. İndiyədək belə bir hal olmayıb. 
Azərbaycan Qoşulmama Hərəkatını 
digər beynəlxalq təşkilatlarla 
əməkdaşlıq çərçivəsində sıx bağlama-
ğa çalışır. Bu, ölkəmizin gündəliyində 
duran məsələdir. Dövrümüzün 
uzaqgörən siyasətçisilərindən olan 
Prezident İlham Əliyev bu yaxınlarda 
Azərbaycanda səfərdə olmuş Avropa 
İttifaqı Şurasının sədri Şarl Mişellə bu 
məsələni müzakirə edib və Qoşulma-
ma Hərəkatı–Aİ əməkdaşlığının böyük 
perspektivləri olduğunu söyləyib. 
Bundan sonra Azərbaycana rəsmi 
şəkildə müraciət olunub. Prezident 
İlham Əliyev buna razılığını verib. Bu 
yaxınlarda keçirilmiş aralıq konfransda 
məsələ gündəliyə gətirilib və bütün 
üzv ölkələr adından Azərbaycana 
minnətdarlıq edilib.

Yeri gəlmişkən, deməliyik ki, Avro-
pa İttifaqı Şurasının sədri Şarl Mişelin 
ölkəmizə səfəri də Azərbaycanın 
beynəlxalq əməkdaşlığa töhfəsi ba-
xımından mühüm əhəmiyyət daşıyır. 
Bunu dövlət başçısı da qeyd edib və 
səfəri yüksək qiymətləndirib. Bildirib 
ki, səfər Avropa İttifaqı – Azərbaycan 
siyasi əlaqələrinin inkişafına xidmət 
göstərir. Əslində, bu əlaqələr çox uğur-
la inkişaf edir. Azərbaycan lideri Avropa 
İttifaqına çoxsaylı səfərlər edib, Avropa 
İttifaqı rəhbərlərinin Azərbaycana çox-
saylı səfərləri olub. İki il bundan əvvəl 
Avropa İttifaqı Şurasının sədri Donald 
Tusk Azərbaycanda səfərdə olub, indi 
isə onun xələfi Şarl Mişel regional 
səfər çərçivəsində ölkəmizə gəlib. Bu, 
onu göstərir ki, əməkdaşlıq üçün çox 
gözəl zəmin mövcuddur. 

İllər keçdikcə, əməkdaşlığın miq-
yası da, əhatə sahələri də genişlənir. 
Əgər ilkin mərhələdə Azərbaycanla 
əməkdaşlıq daha çox enerji 
məsələlərini əhatə edirdisə, bu gün 
bunlar öz həllini tapıb. Bundan başqa, 
artıq Azərbaycanın təşəbbüsü ilə inşa 
edilən Cənub Qaz Dəhlizi həll edilib. 
Təbii ki, bu məsələnin həllində Avropa 
İttifaqı da müsbət rol oynayıb. Cənub 
Qaz Dəhlizinin Məşvərət Şurasının 
sədri Azərbaycan və Avropa İttifaqıdır. 
Onu da bildirək ki, Məşvərət Şurasının 
keçirilməsi təşəbbüsü də Azərbaycan 
Prezidentinə məxsusdur. Bunu Avropa 
İttifaqına məhz o, təklif etmiş, onlar 
da müsbət qarşılamışdılar. Odur ki, 
hər il Məşvərət Şurası böyük səmərə 
ilə keçirilir. Beləliklə, Azərbaycanla 
fəal əməkdaşlıq enerji məsələlərindən 
başlamışdısa, indi daha geniş sahələri 
əhatə edir. Ona görə də siyasi nöqteyi-
nəzərdən Mişelin səfərinin çox böyük 
əhəmiyyəti var. 

Prezident Aİ rəhbəri ilə görüşdə 
onu da bildirdi ki, Azərbaycan Avropa 
İttifaqına üzv olan 9 ölkə ilə strateji 
tərəfdaşlıq haqqında sənəd imzalayıb. 
Bu, Avropa İttifaqının üçdəbir hissəsi 
deməkdir. Bu, o deməkdir ki, Avropa 
İttifaqının üçdəbir hissəsi Azərbaycanı 
strateji tərəfdaş hesab edir. Avropa 
İttifaqı–Azərbaycan əlaqələri hazırda 
da uğurla inkişaf edir. Azərbaycan 
Avropanın enerji təhlükəsizliyinə öz 
töhfələrini verməkdə davam edir. Eyni 
zamanda, Aİ ilə yeni saziş üzərində iş 
gedir. Sazişin 90 faizi artıq razılaşdırı-
lıb, qalan məsələlər də yaxın aylarda 
həll oluna bilər. 

Ticarət sahəsində Azərbaycanın 
əsas tərəfdaşı Avropa İttifaqıdır – 
ticarətimizin təxminən 40 faizi bu 
təşkilata üzv olan ölkələrlə bağlıdır. 
İxracla bağlı da əsas tərəfdaşımız 
Avropa İttifaqıdır. Biz Avropa İttifaqına 
ildə 6,8 milyard dollarlıq məhsul ixrac 
edirik. İdxal isə təxminən 2,5 milyard 
dollardır. Bu, çox ciddi müsbət saldo 
deməkdir.

Prezident bildirib ki, son vaxt-
lar Avropa İttifaqı Azərbaycanla 
əməkdaşlıqda nəqliyyat sektoruna 
çox böyük önəm verir. İki il əvvəl 
Donald Tusk Azərbaycanda olarkən 

Ələt Beynəlxalq Dəniz Ticarət Lima-
nına maraq göstərib. Bu yaxınlarda 
Şarl Mişel də Azərbaycana gələrkən 
bu məsələyə qayıdılıb. Avropa İttifaqı 
Şurasının rəhbəri həm də Azərbaycanın 
bölgələrinə səfər edib – Şamaxı 
şəhərinə gedib. Bu, təbii ki, çox gözəl 
bir mesajdır, jestdir. Şamaxıda ona Ələt 
Beynəlxalq Dəniz Ticarət Limanının 
fəaliyyəti, Ələt Azad İqtisadi Zonası-
nın gələcək perspektivləri və turizm 
imkanları ilə bağlı təqdimat edilib. 
Yəni, nəqliyyat sektoru Avropada çox 
böyük maraq doğurur. Bir qədər əvvəl 
Azərbaycana səfər etmiş Avropa Ko-
missiyasının genişlənmə üzrə komissarı 
da Ələt Dəniz Ticarət Limanına baş 
çəkmişdi. Avropa İttifaqı Azərbaycanı 
artıq nəinki önəmli nəqliyyat, logis-
tika mərkəzi kimi tanıyır və həm də 
ölkəmizin potensialına arxalanır. 

Ancaq vaxtilə Azərbaycan Bakı-
Tbilisi-Qars dəmir yolu təşəbbüsünü 
irəli sürəndə böyük ölkələrin paytaxtla-
rında at oynadan erməni lobbisi bütün 
gücünü səfərbər edib ki, bu layihə baş 
tutmasın. Çünki Ermənistan ondan 
kənarda qalırdı. Amma Ermənistanın 
kənarda qalmasının səbəbi, təbii ki, 
onun özü idi, işğalçılıq siyasəti idi. 

Bununla belə, Azərbaycan, Türkiyə 
və Gürcüstan bu layihəni başa çat-
dırdılar. Nə qədər maliyyə yükünü 
Azərbaycan öz üzərinə götürdü. Amma 
indi həmin Bakı-Tbilisi-Qars dəmir 
yolu uğurla fəaliyyət göstərir. Hazırda 
beynəlxalq aləmdə bir çox ölkə onun 
imkanlarından istifadə edir, faydalanır. 
Çünki yüklərin daşınması üçün ən qısa 
və ən sərfəli yol budur. Bu yolla ölkələr 
nə qədər vəsaitlərinə qənaət edirlər. 
Bu özü də Azərbaycanın beynəlxalq 
iqtisadi inkişafa verdiyi çox dəyərli 
töhfələrdən biridir. 

Hazırda başqa bir infrastruktur –  
Ələt Dəniz Ticarət Limanı, eləcə də 
Azad İqtisadi Zona, perspektivdə 
isə Zəngəzur dəhlizi beynəlxaq 
ictimaiyyətdə böyük maraq doğu-
rur. Çünki bu layihələr də onlar üçün 
sərfəlidir. Maraqlıdır ki, indi heç kim 
Azərbaycanın irəli sürdüyü bu layihələrə 
şübhə ilə yanaşa bilmir. Çünki mövcud 
təcrübələrdən bilirlər ki, Azərbaycan 
doğru yoldadır, nə edirsə, həm də 
beynəlxalq əməkdaşlığa, beynəlxalq 
inkişafa töhfələr vermək üçün edir. İndi 
Azərbaycana Qərbdə də, Şərqdə də 
inanırlar. İnanırlar ki, Azərbaycanın 
təşəbbüsləri hamının xeyrinədir, 
bundan hamı fayda götürəcək. Bu isə 
Azərbaycan Prezidentinin həyata keçir-
diyi çoxvektorlu xarici siyasətin uğurla-
rından xəbər verir.

Paşa ƏMİRCANOV,  
“Xalq qəzeti”

Ceyhun Bayramov: Bakı Bəyannaməsi ölkələrimiz və xalqlarımız 
arasında qarşılıqlı əməkdaşlığın daha da inkişafına töhfə verəcək

AZƏRTAC xəbər verir 
ki, Xarici İşlər naziri  Ceyhun 
Bayramov Azərbaycan Milli 
Məclisinin sədri, Pakistan 
İslam Respublikasının 
Milli Assambleyasının sədri 
və Türkiyə Böyük Millət 
Məclisinin sədri arasın-
da ilk üçtərəfli görüşün 
keçirilməsini böyük tarixi 
hadisə kimi qiymətləndirib və 
bu münasibətlə təbriklərini 
çatdırıb.

Türkiyə Böyük Millət 
Məclisinin sədri Mustafa Şen-
top üç qardaş ölkələr arasın-
dakı mövcud dostluq və qar-
daşlıq münasibətlərinin həm 
ölkələrimizin və xalqlarımızın 
rifahına, həm də bölgədə 
sülh və təhlükəsizliyin təmin 
olunmasına xidmət etdiyini 
vurğulayıb. O, parlament 
diplomatiyası çərçivəsində 
üç ölkə nümayəndələrinin bir 
araya gəldiyini məmnunluqla 
qeyd edib. Mustafa Şentop, 
həmçinin Azərbaycanın 
ərazilərini işğaldan azad 

etməsi ilə bağlı bölgədəki 
cari vəziyyətə toxunaraq, 
Azərbaycanın Ermənistan ilə 
sülh müqaviləsinin imza-
lanmaq təklifini çox mühüm 
addım kimi dəyərləndirib. 
Azərbaycanın humanitar 
sahədə önəmli addımlar 
atdığını qeyd edən Türkiyə 
Böyük Millət Məclisinin 
sədri, Ermənistan tərəfindən 
bütün mina xəritələrinin 
Azərbaycana verilməsinin 
zəruri olduğunu vurğulayıb.

Nazir Ceyhun Bayra-
mov öz növbəsində üç 
qardaş ölkənin parlament 
rəhbərlərinin görüşü-
nün nəticəsi olaraq Bakı 
Bəyannaməsinin imzalandı-
ğını məmnunluqla qeyd edib. 
O, bu hadisənin qarşılıqlı 
əməkdaşlığın daha da inki-
şafına töhfə verəcəyindən 
əminliyini ifadə edib. Na-
zir dövlətlərimiz arasında 
əlaqələrin xüsusi önəm 
daşıdığını, bu münasibətlərin 
geniş və hərtərəfli olduğunu 

vurğulayıb. 
2021-ci ilin yanvarında 

İslamabadda üç ölkənin xarici 
işlər nazirlərinin bir araya 
gədiyini xatırlayan nazir Cey-
hun Bayramov ölkələrimiz 
arasında bütün sahələrdə 
əlaqələrin inkişaf etməkdə 
olduğunu vurğulayıb. Nazir, 
həmçinin Türkiyə Prezidenti 
Rəcəb Tayyib Ərdoğanın Şu-
şaya səfərini və imzalanmış 
Şuşa Bəyannaməsini tarixi 
hadisə kimi qiymətləndirib. 

günlük Vətən müharibəsinin 
başladığı ilk gündən etibarən 
Türkiyə xalqının başda 
Türkiyə Prezidenti olmaqla, 
bütün səviyyələrdə dəstəyini 
hiss etdiyini və bunun 
yüksək dəyərləndirildiyini 
vurğulayıb. Nazir hazırda 
Türkiyənin bölgədə sülhün 
təmin olunması istiqamətində 
tam dəstəyini hiss etdiyimizi 
və bunu alqışladığımızı qarşı 
tərəfin diqqətinə çatdırıb.

Görüş zamanı tərəflər, 
eyni zamanda, Azərbaycan 

ilə Türkiyə arasında ikitərəfli 
əməkdaşlıq münasibətlərinin 
gündəliyi üzrə, o cümlədən 
parlament əməkdaşlığı 
istiqamətində, habelə 
regional təhlükəsizlik möv-
zuları ətrafında geniş fikir 
mübadiləsi aparıblar.

Tərəflər, həmçinin 
çoxtərəfli platformalarda 
və beynəlxalq təşkilatlar 
çərçivəsində əməkdaşlıq və 
qarşılıqlı dəstək məsələlərini 
müzakirə ediblər.

Azərbaycan Respublikası Nazirlər Kabinetinin Qərarı
№ 230               Bakı şəhəri, 28 iyul 2021-ci il

“Xüsusi karantin rejiminin 
müddətinin uzadılması və bəzi 
məhdudiyyətlərin aradan qaldı-
rılması ilə bağlı tədbirlər barədə” 
Azərbaycan Respublikası Nazirlər 
Kabinetinin 2021-ci il 26 may tarixli 
151 nömrəli Qərarında dəyişiklik 
edilməsi haqqında 

“Sanitariya-epidemioloji salamatlıq 
haqqında” Azərbaycan Respublika-
sı Qanununun 25-ci maddəsinə və 
Azərbaycan Respublikası Nazirlər Ka-
binetinin 2020-ci il 28 fevral tarixli 73-1 
nömrəli Qərarı ilə təsdiq edilmiş “Yolu-
xucu, parazitar və kütləvi qeyri-yoluxucu 
xəstəliklərin əmələ gəlməsi, yaxud ya-
yılması təhlükəsi yarandıqda karantin-
təşkilat, profilaktika və digər zəruri 

tədbirlərin görülməsi Qaydaları”na 
əsasən Azərbaycan Respublikasının 
Nazirlər Kabineti qərara alır:

“Xüsusi karantin rejiminin 
müddətinin uzadılması və bəzi 
məhdudiyyətlərin aradan qaldırılması ilə 
bağlı tədbirlər barədə” Azərbaycan Res-
publikası Nazirlər Kabinetinin  2021-ci 
il 26 may tarixli 151 nömrəli Qərarına 
aşağıdakı məzmunda 2.5-2-1-ci bənd 
əlavə edilsin:

“2.5-2-1. Hava nəqliyyatı vasitəsilə 
aşağıdakı şəxslərin Azərbaycan Res-
publikasına giriş-çıxışına icazə verilir:

2.5-2-1.1. Azərbaycan Respublikası-
nın vətəndaşlarına, həmçinin diplomatik 
pasport sahiblərinə, Azərbaycan Res-
publikasında xarici ölkələrin diplomatik 
nümayəndəliklərinin və konsulluq-

larının rəhbərlərinə, əməkdaşlarına 
və onların ailə üzvlərinə, Azərbaycan 
Respublikasında iş icazəsi olan 
əcnəbilərə və vətəndaşlığı olmayan 
şəxslərə, Azərbaycan  Respublikasında 
müvəqqəti və ya daimi yaşamaq 
icazəsi olan əcnəbilərə və vətəndaşlığı 
olmayan şəxslərə və onların ailə 
üzvlərinə (arvadı (əri), himayəsində 
olan valideynləri və 18 yaşına çatma-
mış uşaqları, habelə 18 yaşına çatmış 
sağlamlıq imkanları məhdud uşaqları), 
habelə ölkəyə girişinə Azərbaycan Res-
publikasının Nazirlər Kabineti yanında 
operativ qərargah tərəfindən xüsusi 
icazə verilmiş şəxslərə münasibətdə –  
müvafiq təsdiqedici sənədlər və 
uçuşdan əvvəl 72 saat ərzində verilmiş 
COVID-19-a dair PCR testinin neqativ 

nəticəsini təsdiq edən sənəd əsasında;
 2.5-2-1.2. yaxın qohumu 

Azərbaycan Respublikasının vətəndaşı 
(valideynlərindən biri, bacısı,  qardaşı, 
əri, arvadı və ya övladı, babası, 
nənəsi və nəvəsi) olan əcnəbilərə 
və vətəndaşlığı olmayan şəxslərə, 
o cümlədən onların ailə üzvlərinə 
(əri, arvadı, valideynləri, uşaqları) 
münasibətdə – qohumluq dərəcəsini 
təsdiq edən sənəd və uçuşdan əvvəl 72 
saat ərzində verilmiş COVID-19-a dair 
PCR testinin neqativ nəticəsini təsdiq 
edən sənəd əsasında.”. 

Əli ƏSƏDOV 
Azərbaycan Respublikasının 

Baş naziri

 
inkişafa böyük töhfələr verir 

İyulun 28-də Azərbaycan Respublika-
sının Xarici İşlər naziri Ceyhun Bayramov 
ölkəmizdə rəsmi səfərdə olan Türkiyə Böyük 
Millət Məclisinin sədri Mustafa Şentopun baş-
çılıq etdiyi nümayəndə heyəti ilə görüşüb.

Azərbaycan-Pakistan-Türkiyə 
arasında güclü bağlılıq  mexanizmi 
var. Bu mexanizm gələcəkdə 
daha da inkişaf etdiriləcək. Vətən 
müharibəsində Türkiyə açıq şəkildə 
Azərbaycanın yanında yer aldı. 
Ermənistan öz davranışları ilə 
bölgədə təhlükə yaradır. 

Hicran
Машинописный текст
Xalq qəzeti.- 2021.- 29 iyul.- S.2.




